
Программа түбәндәге дәүләт документларына нигезләнеп төзелде:
1) “Россия Федерациясендә мәгариф турында” Россия Федераль Законы, 29.12.2012, 273 нче номерлы карар;

2) “Мәгариф турында” Татарстан Республикасы Законы, 22.07.2013, 68 нче номерлы карар;

3)  “Татарстан Республикасы дәүләт телләре һәм Татарстан Республикасында башка телләр турында” Татарстан Республикасы Законы 1.07.2004 .

4) “2014-2020 нче елларга Татарстан Республикасы дәүләт телләрен һәм Татарстан Республикасында башка телләрне саклау, өйрәнү һәм үстерү буенча Татарстан Республикасы Дәүләт программасы” 25.10.2013, 

5) ТР Мәгариф һәм фән министрлыгының “Федераль дәүләт белем стандартлары нигезендә мәктәпләрдә татар телен һәм әдәби укуны укыту турында” 12138/13 нче номерлы хаты, 7.09.2013;

6) Рус телендә гомуми төп һәм урта белем бирү мәктәпләре (V-IХ сыйныфлар) өчен  татар әдәбиятыннан авторлык программасы. Төзүче-авторлары:  Ә.Р.Мотыйгуллина, Р.Г.Ханнанов, (5 нче сыйныф - Л.К.Хисмәтова), (6 нчы сыйныф – Э.Х.Гыйзәтуллина, (7 нче сыйныф – Г.Г.Мулласалихова), (8 нче сыйныф – Р.Һ.Валиуллина), (9 нчы сыйныф – Х.Х.Хөснуллина). Казан, 2015

7) Татарстан Республикасы Мәгариф һәм фән министрлыгының якынча эш программасын раслау турындагы 29.04.2010 нчы елдан 1763/10 нчы номерлы хаты; 

8) МБГТББУ “Лебедино  гомуми төп белем бирү мәктәбе”нең 2016-2017 нче уку елына укыту планы (31.08.2016 , 20 нче № лы Лебедино мәктәбе приказы); 
1) ПРЕДМЕТНЫ УКЫТУНЫҢ МАКСАТЫ ҺӘМ БУРЫЧЛАРЫ:
Татар теле һәм әдәбиятын укыту максатлары
Урта баскычта рус телле балаларга татар теле һәм әдәбиятын укыту максатлары берничә аспектны үз эченә ала: танып белү, үстерү, тәрбия, белем бирү.
Танып белү максатының эчтәлеге

Татарстан Республикасында яшәүче һәр милләт кешесенә, үз халкы тарихыннан тыш, шушы төбәктә төп халык булып саналган татар халкы мәдәниятен, гореф-гадәтләрен, тарихи үткәнен, бүгенгесен, киләчәген белү зарур. Татар халкы белән кулга-кул тотынып яшәргә әзерләнүче һәр кеше бу халыкның бәйрәмнәрен, традицияләрен аңларга, хөрмәт итәргә, әдәбият-сәнгать вәкилләренең иҗади казанышлары белән үзенең рухи үсешен баета алу мөмкинлегеннән файдаланырга тиеш. Программа эчтәлеге телгә өйрәтү процессын бала өчен “башка дөньяга тәрәзә ачу” булырлык һәм шуның аркылы аның үз яшәешен дә тулырак аңлавына ярдәм итәрлек итеп сайланды. 

Урта баскычта татар халкының рухи дөньясын чагылдырган, тормыш  ​– көнкүрештәге әхләкый проблемаларны үз эченә алган, укучыларның кызыксынуларына, яшь үзенчәлекләренә туры килгән әдәби әсәрләр белән танышу;  Татарстанда яшәүче милләтләр, Татарстанның дәүләт символлары, Татарстанның территориясе, географик урыны; башкалабыз Казанның тарихи үткәне, бүгенге йөзе; татар сәнгатенең төрле тармаклары буенча күренекле  шәхесләр турында укучыларның татарча сөйли алулары төп максат итеп куела.
Үстерү максатының эчтәлеге

Шәхеснең белемле булуы, тәрбиялелек һәм аның фикерләү сәләте үсеше дәрәҗәсеннән дә тора. Укыту процессында үстерү, тәрбия максатларын даими күзаллап эшләү – укытуның практик ягы уңышлылыгының алшарты. Балаларның психик үсешен түбәндәге юнәлешләрдә үстерүгә аеруча игътибар бирү таләп ителә:

– фикерләүне үстерү белән бәйле психик функцияләр: логик фикерләү, сәбәп-нәтиҗә бәйләнешләрен табу, индуктив, дедуктив фикерләү; 

– хәтерне үстерү (ихтыярый, ихтыярсыз), игътибарлылыкны үстерү;

– аралаша белү сәләтен үстерү (аралашучанлык, хислелек, эмпатия хисләре);

– ихтыяр көче, максатчанлык, активлык кебек сәләтләрне устерү.

Программага сайланган эчтәлек нигезендә сөйләм эшчәнлегенең барлык төрләре буенча да эш оештырганда, бу максатлар беренче планга куела.

Тәрбияви максатның эчтәлеге

Укучыларның тиешле дәрәҗәдәге тәрбиялелегеннән башка укыту процессын оештыру мөмкин түгел. Тәрбия процессы, беренче чиратта, укытуның эчтәлеге һәм методлары белән бәйле. Шуңа күрә программа эчтәлеген сайлаганда, материалның тәрбияви мөмкинлекләрен исәпкә алу мөһим. Эчтәлектә әхлакый проблемалар булган текстлар үзләре үк коммуникатив мотивациягә ия, шунлыктан аралашу ситуациясе булдыру әллә ни кыенлык тудырмый. Башка милләт вәкилләренең күңелен яулардай, аларда гомумкешелек әхлакый сыйфатларны тәрбияләрдәй татар әдәбияты өлгеләре белән таныштыру да шушы ук максатка буйсындырыла, сөйләшү-аралашуга алып чыгуга кулайрак булган әдәби әсәрләр  тәкъдим ителә. 
Белем бирү максатының эчтәлеге

Укучыларның  татар теле буенча лексик, грамматик күнекмәләре филологик белемнәр суммасы дәрәҗәсендә генә калмыйча, ә сөйләм эшчәнлегенең барлык төрләрендә дә аралашуда кулланырлык дәрәҗәгә җитүе зарур. Ягъни, укучылар, нинди дә булса сүзне, я грамматик категорияне тану, аеру, аңлау, тәрҗемә итү дәрәҗәсендә генә түгел, аларны аралашу максатыннан мөстәкыйль кулланырлык дәрәҗәдә өйрәнергә тиешләр. Шул вакытта гына татар телен дәүләт теле буларак өйрәнү бурычы үтәлә.  
2) ПРЕДМЕТКА ТӨП ХАРАКТЕРИСТИКА
Әдәбият һәр яктан үскән, рухи яктан бай, әхлакый идеаллары һәм эстетик таләпләре булган камил шәхес тәрбияләүдә әһәмиятле урын алып тора. Урта белем бирү системасындагы татар әдәбияты курсы сәнгатьне тормыш белән бәйләп өйрәнүне, эчтәлек белән форма берлеге, тарихилык, традиция һәм новаторлык, тарихи-культурологик мәгълүматларны аңлау, әхлакый-эстетик күзаллау булдыру, әдәбият теориясе һәм тарихы буенча төшенчәләрне үзләштерү, әдәби әсәрне бәяләү күнекмәләрен формалаштыру, әдәби телнең сәнгатьлелек чаралары белән танышуны үз эченә ала.
3) УКЫТУ ПРЕДМЕТЫНЫҢ УКЫТУ ПЛАНЫНДА ТОТКАН УРЫНЫ

Укыту планында каралганча, 5-9 сыйныфларда татар әдәбияты дәресе өчен уку программасы 348 сәгатькә төзелде:

5 нче сыйныф – 70 сәгать (атнага 2 сәгать)
4) ТАТАР ӘДӘБИЯТЫ ПРЕДМЕТЫ БУЕНЧА УКУЧЫЛАРДАН КӨТЕЛГӘН НӘТИҖӘЛӘР
Төп гомуми белем бирү мәктәбендә телне гамәли үзләштерү нәтиҗәсендә укучыларда татар теленең күп мәдәниятле дөньядагы роле һәм мөһимлеге турында күзаллаулар формалаша. Татар мәдәниятенең укучылар  өчен булган катламы белән  танышу башка мәдәнияткә карата ихтирам хисе уята, ягъни укучыларга үз мәдәниятләрен дә тирәнрәк аңларга мөмкинлек бирә, аларда ватанпәрвәрлек хисе уята.

     Төп гомуми белем бирү баскычында татар теленә өйрәтүнең  программада күрсәтелгән күләмдә гомуми нәтиҗәләре түбәндәгеләрдән гыйбарәт:

· укучыларның коммуникатив компетенциясен (аралашу осталыгын) үстерү, ягъни татар телендә сөйләшүчеләр белән телдән яки язмача аралашу күнекмәләре булдыру;

· коммуникатив бурычлар куя һәм хәл итә белү, адекват рәвештә арашуның вербаль һәм вербаль булмаган чараларыннан,  сөйләм этикеты үрнәкләреннән  файдалана алу, итагатьле һәм киң күңелле әңгәмәдәш булу;

· “Татар теле һәм әдәбияты” предметына карата уңай мотивация һәм тотрыклы кызыксыну булдыру һәм шулар нигезендә белем алуның алдагы баскычларында татар телен уңышлы үзләштергә шартлар тудыру.                    

Укытуның шәхси нәтиҗәләре
Төп гомуми белем бирү баскычын төгәлләгәндә, укучының үзенә һәм үзенең әйләнә-тирәсендәге кешеләргә, тормыштагы яшәеш проблемаларына карата түбәндәге шәхси кыйммәтләре формалашкан булуы күзаллана:
· шәхесара һәм мәдәниятара аралашуда  татар теленә карата ихтирамлы караш булдыру һәм аны яхшы өйрәнү теләге тудыру;

· әхлакый кагыйдәләрдә ориентлашу, аларны үтәүнең мәҗбүрилеген аңлау;

· әдәби әсәрләрдәге төрле тормыш ситуацияләренә һәм геройларның          гамәлләренә гомүмкешелек нормаларыннан чыгып бәя бирү;

· “гаилә”, “туган ил”, “мәрхәмәтлелек”, төшенчәләрен кабул итү, “башкаларга карата түземлелек, кайгыртучанлык”, “кеше кадерен белү” кебек хисләр формалашу. 

Укытуның метапредмет нәтиҗәләре

Төп  белем бирү баскычында татар теле һәм әдәбиятын укыту, танып белү чарасы буларак,  укучыларның фикер йөртү,  интеллектуаль һәм иҗади сәләтләрен үстерүгә, шулай ук, реаль тормышта туган проблемаларны хәл итү өчен кирәк булган универсаль уку гамәлләрен (танып белү, регулятив, коммуникатив) формалаштыруга хезмәт итә. 

Укучыларда мәгълүмати җәмгыятьтә яшәү һәм эшләү өчен кирәкле күнекмәләр үстерелә. Укучылар текст, күрмә-график рәсемнәр, хәрәкәтле  яисә хәрәкәтсез сурәтләр, ягъни төрле коммуникацион технологияләр аша тапшырыла торган мәгълүмати объектлар белән эшләү тәҗрибәсе ала; презентацион материаллар әзерләп, зур булмаган аудитория алдында чыгыш ясарга өйрәнә; укучыларда, компьютер яисә ИКТ нең башка чаралары белән эш иткәндә, сәламәтлеккә зыян китерми торган эш алымнарын куллана алу күнекмәләре формалаша.
Танып белү нәтиҗәләре:

· фикерләүне үстерү белән бәйле психик функцияләр: логик фикерләү, сәбәп-нәтиҗә бәйләнешләрен табу, индуктив, дедуктив фикерли белү;

· иҗади һәм эзләнү характерындагы  проблеманы  билгеләү, аларны  чишү  өчен алгоритм булдыру;

·  объектларны  чагыштыру, классификацияләү  өчен уртак билгеләрне  билгеләү;

· төп мәгълүматны  аеру, укылган яки тыңланган мәгълүматның эчтәлегенә бәя бирә белү; 

· тиешле мәгълүматны табу өчен, энциклопедия, белешмәләр, сүзлекләр, электрон ресурслар куллану.

Регулятив нәтиҗәләр:

· уку хезмәтендә үзеңә максат куя, бурычларны билгели белү; 

· эш тәртибен аңлап, уку эшчәнлеген оештыра, нәтиҗәле эш алымнарын таба  белү;

· уку эшчәнлеге нәтиҗәләрен контрольгә ала белү;

· билгеләгән  критерийларга таянып, эш сыйфатына бәя бирә белү;

· укудагы уңышларның, уңышсызлыкларның сәбәбен аңлый, анализлый белү; 

· ихтыяр көче, максатчанлык, активлык кебек сәләтләрне формалаштыру; 

· дәрескә кирәкле уку-язу әсбапларын әзерли һәм  алар белән дөрес эш итә белү;

· дәрестә эш урынын мөстәкыйль әзерли белү һәм тәртиптә тоту күнекмәләрен үстерү.

 Коммуникатив нәтиҗәләр:

· әңгәмәдәшеңнең фикерен тыңлый, аңа туры килерлек җавап бирә белү;

· әңгәмәдәш  белән  аралашу калыбын төзү;

· аралаша белү сәләтен үстерү (аралашучанлык, хислелек, эмпатия хисләре);

· парларда һәм күмәк эшли белү;

· мәгълүматны туплау өчен, күмәк эш  башкару;

· әңгәмәдәшең белән сөйләшүне башлый, дәвам итә, тәмамлый белү.

Укытуның шәхси, метапредмет, предмет нәтиҗәләре:
5 нче сыйныф
   Укытуның шәхескә кагылышлы нәтиҗәләре:
· укучыларда үткәнебезгә, тарихыбызга карата игътибар тәрбияләү;
· белемгә омтылыш тәрбияләү.

· белем алырга, кешеләргә файда китерергә, игелекле булырга омтылу.
· табигатькә карата сакчыл караш тәрбияләү, табигатьтә үз-үзеңне тоту кагыйдәләрен ныгыту, яхшылык эшләргә өндәү;
· ата-анага, олыларга карата хөрмәт тәрбияләү;
· кешелеклелек, намуслылык, гаделлек сыйфатларына карата хөрмәт тәрбияләү;
· хезмәткә, хезмәт кешесенә ихтирам тәрбияләү;
· укучыларда бер-берләренә карата ихтирам, дуслык хисләре тәрбияләү, әдәплелек кагыйдәләрен төшендерү.
    Метапредмет нәтиҗәләре 

        Танып белү нәтиҗәләре:

· фикерләүне үстерү белән бәйле психик функцияләр: логик фикерләү, сәбәп-нәтиҗә бәйләнешләрен табу, индуктив, дедуктив фикерли белү;

· иҗади һәм эзләнү характерындагы  проблеманы  билгеләү, аларны  чишү  өчен алгоритм булдыру;

· объектларны  чагыштыру, классификацияләү  өчен уртак билгеләрне  билгеләү;

· төп мәгълүматны  аеру, укылган яки тыңланган мәгълүматның эчтәлегенә бәя бирә белү; 

· тиешле мәгълүматны табу өчен, энциклопедия, белешмәләр, сүзлекләр, электрон ресурслар куллану.

      Регулятив нәтиҗәләр:

· уку хезмәтендә үзеңә максат куя, бурычларны билгели белү; 

· эш тәртибен аңлап, уку эшчәнлеген оештыра, нәтиҗәле эш алымнарын таба  белү;

· уку эшчәнлеге нәтиҗәләрен контрольгә ала белү;

· билгеләгән  критерийларга таянып, эш сыйфатына бәя бирә белү;

· укудагы уңышларның, уңышсызлыкларның сәбәбен аңлый, анализлый белү; 

· ихтыяр көче, максатчанлык, активлык кебек сәләтләрне формалаштыру; 

· дәрескә кирәкле уку-язу әсбапларын әзерли һәм  алар белән дөрес эш итә белү;

· дәрестә эш урынын мөстәкыйль әзерли белү һәм тәртиптә тоту күнекмәләрен үстерү.

      Коммуникатив нәтиҗәләр:

· әңгәмәдәшеңнең фикерен тыңлый, аңа туры килерлек җавап бирә белү;

· әңгәмәдәш  белән  аралашу калыбын төзү;

· аралаша белү сәләтен үстерү (аралашучанлык, хислелек, эмпатия хисләре);

· парларда һәм күмәк эшли белү;

· мәгълүматны туплау өчен, күмәк эш  башкару;

· әңгәмәдәшең белән сөйләшүне башлый, дәвам итә, тәмамлый белү.

    Көтелгән  предмет нәтиҗәләре:
· әдәби әсәрләрне, сүзләрен  дөрес әйтеп, йөгерек уку;

· авторның әйтергә теләгән фикерен аңлау, үз мөнәсәбәтен белдерү, өлешләргә бүлә һәм планын төзи белү;

· татар әдәбиятының дөнья культурасында тоткан урынын аңлау;

· авторларның тормыш юлы һәм иҗаты турында кыскача күзаллау;

·  5 −  6 татар   шагыйре һәм язучысының исемнәрен һәм алар язган әсәрләрне белү;

· 3 − 4 сәнгать әһеленең тормышы, иҗаты турында мәгълүматлы булу;

· Казан һәм Татарстан төбәгендәге мәдәният учаклары (музей, театр, һ. б.), балалар матбугаты турында белү;

· 5 мәкаль һәм әйтемне русча эквивалентлары белән  истә калдыру;

· төрле авторларның 2 − 3 шигырен яттан сөйли белү;

· сүзлекләр, энциклопедияләр, Интернет-ресурслардан файдаланып,  кирәкле материалны таба белү;

· төрле темаларга проект эше яклау.
5) УКЫТУ ПРЕДМЕТЫНЫҢ ЭЧТӘЛЕГЕ
1.
 Борын- борын заманда
Фольклор – халыкның коллектив иҗат җимеше. Анда халыкның теләк-омтылышының чагылышы. Фольклорның вариантлы булуы. Фольклор әсәрләренең төрләре, жанрлары. Балалар фольклоры (бишек җырлары, табышмаклар, тизәйткечләр һ.б.). Фольклор. Халык авыз иҗаты. Татар халык әкиятләре. Халык прозасының бер төре буларак әкиятләр. Әкиятләрнең хайваннар турында, тылсымлы, тормыш-көнкүреш төрләре булуы. Әкиятләргә салынган мәгънә. Татар халык әкияте   «Өч кыз».  Рус халык әкияте «Төлке белән Алёнушка».
2.
 Әкият яздым, укыгыз...

Халык әкиятләреннән үсеп чыккан автор әкиятләре турында мәгълүмат. Аларның уртак һәм аермалы яклары. Автор әкиятләрендә халык әкиятләренең мотивлары, образларының үстерелеше.

 Каюм Насыйри. Тормыш юлы турында мәгълүмат. «Патша белән карт» әкияте. Халыкның бер вәкиле булган тапкыр карт образы, аның зирәклеге. 

Габдулла Тукай. Әдип турында мәгълүмат. «Су анасы» әкият-поэмасы. Әкият-поэмада кеше һәм табигать мөнәсәбәтләре. Су анасы мифик образы. Әсәрдә малай образының бирелеше, аңа салынган мәгънә. 

«Әкият» курчак театры турында мәгълүмат. Казандагы  «Әкият» курчак театры.

3. Белем баскычлары.

Белемгә омтылу. «Мөхәммәдия» мәдрәсәсе турында мәгълүмат.  Мәдрәсәнең 1882 нче елда Казанда ачылуы. Анда белем алучыларның шәкертләр дип аталуы. Казанның Татар укытучылар мәктәбе турында мәгълүмат.  

 Казан университеты турында мәгълүмат. Аның 1804 нче елның 17 нче ноябрендә ачылуы. Анда Карл Фукс, Илья Березин, Николай Лобачевский эшләве. Анда белем алган атаклы кешеләр. Хәзер аның Казан (Идел буе) федераль университеты дип аталуы.

 Гаяз Исхакыйның «Мөгаллим» пьесасы. Гаяз Исхакый турында мәгълүмат. «Мөгаллим» пьесасындагы Салих образы. Аңа салынган автор идеалы. 

Дәрдемәнднең «Кил, өйрән...» шигыре. Дәрдемәнд турында мәгълүмат. «Кил, өйрән...» шигыренә бәйләп, телләр белүнең әһәмияте турында сөйләшү.

     4. Балачак — хәтерләрдә мәңге калачак... 

Габдулла Тукайның  «Исемдә калганнар» әсәреннән өзек. Әсәрдә кечкенә Тукай образының бирелүе. Автобиографик  әсәр герое белән Тукай арасында уртак һәм аермалы яклар. Кечкенә Габдулланың Хаҗиморат Казаковның «Бәләкәй Апуш» картинасында сурәтләнеше. Габдулла Тукайның Кырлайдагы музее. Музей урнашкан төбәк. Андагы истәлекле экспонатлар.Теоретик мәгълүмат. Мемориаль комплекс. 

«Салават күпере» журналы. Аның тарихы һәм бүгенгесе турында мәгълүмат.

 5. Ватаным өчен.

Муса Җәлилнең «Сагыну», «Соңгы җыр» шигырьләре. Аларга салынган хисне аңлау.  «Алтынчәч»либреттосыннан өзек өйрәнү. Либреттоның әкияткә һәм дастанга нигезләнеп язылган булуы. Аның төп каһарманнары: Тугзак ана, Җик, Алтынчәч. Нәҗип Җиһановның либреттога музыка язуы. Композиторның иҗаты. Муса Җәлил исемендәге Татар дәүләт академия опера һәм балет театры турында мәгълүмат. 

Фатих Кәримнең «Кыр казы», «Ватаным өчен»,  «Сөйләр сүзләр бик күп алар...» шигырьләре. Аларда Туган илне саклау, ярату хисләренең салынган булуы.

 Лев Кассиль. «Мәңгелек хәтер». Мәскәү Кремле янындагы мәңгелек ут. 1965 нче елда Мәскәүгә герой-шәһәр исеме бирелүе. 

Фаил Шәфигуллинның «Сугышчан бурыч» хикәясе. Әсәрдә Нәбир исемле малайның үз-үзен тотышы. Малай кылган гамәлләр. 

    6. Кояшлы ил – бәхет иле.

Нәби Дәүлинең «Бәхет кайда була?» шигырендә бәхет эзләү һәм табу кебек фәлсәфи мәсьәләнең чишелеше. Лирик герой өчен бәхетнең үзе яшәгән җирдә булуы.  Теоретик төшенчә. Шигырь. Ритм. Рифма. 

Фатих Хөснинең «Чыбыркы» хикәясе. Автор турында белешмә. Хикәядә малайның үз эшләре өчен җавап бирүе. Авторның бала психологиясен ачу үзенчәлеге. Теоретик төшенчә. Сюжет. Сюжет элементлары (экспозиция, төенләнеш, вакыйгалар үстерелеше, кульминация, чишелеш). 

Әхмәт Рәшитовның « Кояшлы ил – бәхет иле» шигыре. Туган ил кадерен белергә өйрәтү. Лирик геройның кичерешләрен ачу. 

Мәгъсүм Хуҗинның «Туган көн» хикәясе. Олыларга игътибарлы булырга өйрәтү. Кешеләрнең күңелен күтәрү - зур бәхет булуын ачыклау. 

  7. Кеше – табигать баласы.

Равил Фәйзуллинның «Табигать кочагында» шигыре. Шигырьдә табигатьне саклау, аны ярату хисләре өстенлек итүен ачыклау. 

Мөдәррис Әгъләмовның «Матурлык минем белән» шигыре. Матурлыкны табигатьтән эзләү мотивы. Табигатьнең кешеләргә мәрхәмәтле булуы, аны сакларга кирәклеген төшендерү. 

Рәссам Иван Иванович Шишкин иҗаты. Аның Татарстан белән бәйле язмышы. Иҗаты. Елның дүрт фасылы. Аларның һәрберсе үзенчә матур булуы. 

   8. Эш беткәч көләргә ярый.

Теоретик төшенчә. Юмор. Шәүкәт Галиевның «Ул кем?» «Әлләкем», «Мәрзия мәсьәләсе» шигырьләре. Шагыйрьнең табышмак, юмористик шигырьләрендә бала хисләренең ачылышы.
6) ТЕМАТИК ПЛАНЛАШТЫРУ
	Төп темалар
	Укучыларның төп эшчәнлегенә характеристика
	Сәгать саны

	Борын-борын заманда. 
	Халык авыз иҗатына гомуми күзаллау ясау, рус халык авыз иҗаты белән чагыштырып, мисаллар китерү. Әкият турында белем алу. Әкиятләрнең хайваннар турында, тылсымлы, тормыш-көнкүреш төрләре булуын аеру. Әкиятләрне укып чыгу һәм терәк сораулар буенча анализлау, гомумиләштереп, нәтиҗәләр чыгару. Әкияттәге уңай һәм тискәре образларны табу, аларга хас сыйфатларны билгели белү. 
	8

	Әкият яздым, укыгыз...
	Халык әкиятләреннән үсеп чыккан автор әкиятләре турында мәгълүмат алу. Аларның уртак һәм аермалы якларын ачыклау. К.Насыйриның тормыш юлы һәм иҗаты турында белемнәрне үзләштерү, «Патша белән карт» әсәрен өйрәнү; «автор әкияте», «әдәби герой» төшенчәләрен аңлату. Г.Тукайның тормыш юлы һәм иҗаты турында белемнәрне үзләштерү, «Су анасы» әкиятен өйрәнү; «шигъри әсәр», «әкият-поэма» төшенчәләрен  ачыклау. Рус әдәбияты белән чагыштырып, мифик образлар сурәтләнгән әсәрләрне анализлау. «Әкият» курчак театры белән дәреслектәге белешмә һәм өстәмә материаллар аша танышу. Сайлап алып уку, укыганны анализлау, үз фикереңне тексттан дәлилләр табып исбатларга өйрәнү. Уйлап язган яки башка авторларныкы булган, тәрҗемә иткән әкият һәм фантастик әсәрләрне китапчык итеп, рәсемнәр белән бизәп, сыйныфташларга тәкъдим итү.

	Белем баскычлары.
	Татар халкының белемле булуы турында сөйләшү,  «мәгърифәтчелек хәрәкәте» төшенчәсен аңлату. «Мөхәммәдия» мәдрәсәсе, Казанның Татар укытучылар мәктәбе, Казан университеты турында уку, укыган текстны аңлап, тарихи күзәтү ясау. Текст җөмләләрен кыскартып әйтү, анализ ясау. Укыган әсәрләрнең авторларын истә калдыру, алар турында кыскача мәгълүмат бирү. Бүлектә яттан өйрәнелергә тиеш шигырьләрне сәнгатьле итеп яттан сөйләү.   Укыган әсәрләргә карата үз фикереңне белдерә, иптәшләреңнең фикерен тыңлый белү.  

	Балачак — хәтерләрдә мәнге калачак...
	Г.Тукайның «Исемдә калганнар» автобиографик әсәре аша  аның балачагы  белән танышу. Габдулла Тукайның Кырлайдагы музее белән дәреслектәге белешмә һәм өстәмә материаллар аша танышу. «Салават күпере» журналы белән дәреслектәге белешмә һәм өстәмә материаллар аша танышу, командалап эшләү, рубрикаларны укып, фикер алышу, булган материалдан кирәклесен сайлап алып эшкәртү, журналга хәбәр язу, эшне аудиториягә тәкъдим итү.
	8

	Ватаным өчен.
	Муса Җәлилнең тормыш юлы һәм иҗаты турында белемнәрне үзләштерү, «Сагыну» шигырен өйрәнү,  әсәрне укып, укытучы җитәкчелегендә бергәләп анализлау, нәтиҗә ясау. Муса Җәлилнең «Алтынчәч» әсәрен өйрәнү, «опера», «либретто» төшенчәләре белән танышу. Композитор Нәҗип Җиһановның тормыш юлы һәм иҗаты турында дәреслектәге белешмә һәм өстәмә материаллар аша танышу. Муса Җәлил исемендәге Татар дәүләт академия опера һәм балет театры турында дәреслектәге белешмә һәм өстәмә материаллар аша танышу. Фатих Кәримнең тормыш юлы һәм иҗаты турында белемнәрне үзләштерү, шигырьләрен өйрәнү. Сәнгатьле уку өстендә эшләү,  сорауларга җавап бирү, биремнәр аша лирик әсәрләрне анализлау.  Тынычлык өчен көрәш алып баручылар турында фикер алышу, аларга багышланган истәлекләргә сакчыл караш булдыру. Укыганнарны гомумиләштереп кабатлау, бәйләнешле сөйләм телен үстерү, нәтиҗәләр чыгару. Сугыш елларының әдәбиятта сурәтләнүен аңлау, аны бүгенге күзлектән тасвирлау.
	11

	Кояшлы ил – бәхет иле.
	Язучыларның  иҗатына күзәтү ясау, әсәрләрен укып, сораулар, биремнәр ярдәмендә эчтәлеген аңлау, әсәрләр буенча фикер алышу, аларга бәя бирү. Шигырьләрне сәнгатьле итеп уку; бәхет, хезмәт, хезмәткә ихтирам турында фикер алышу. Әсәрне өлешләргә бүлү. Сюжет элементларын өйрәнү. Эчтәлекнең идеясен таба белү. Исем табу — тема — идея — эчтәлек бәйләнешләрен табу, анализлау. Укыганны гомумиләштерү, нәтиҗә ясау, иң мөһим мәгълүматны аерып алу. Бүлектә яттан өйрәнелергә тиеш шигырьләрне сәнгатьле итеп яттан сөйләү.   Укыган әсәрләргә карата үз фикереңне белдерә, иптәшләреңнең фикерен тыңлый белү.  
	12

	Кеше – табигать баласы.
	Дәреслектәге белешмә һәм өстәмә материаллар аша язучыларның һәм шагыйрьләрнең тормыш юлы һәм иҗаты белән танышу; аларның проза һәм лирик әсәрләрен өйрәнү, сораулар һәм биремнәр аша әсәрләрнең эчтәлеген анализлау. Бәйләнешле сөйләм телен үстерү, нәтиҗәләр чыгару, анализ ясау. Табигатьтә үз-үзеңне тоту кагыйдәләрен кабатлау һәм ныгыту. Рәссам И.И. Шишкинның тормыш юлы һәм иҗаты белән дәреслектәге белешмә һәм өстәмә материаллар аша танышу; рәсем сәнгате турында сөйләү. Укыганны гомумиләштерү, нәтиҗә ясау, иң мөһим мәгълүматны аерып алу. Әдәбият белән сәнгатьне бәйләп күзаллау. Картина аша әйтергә теләгән фикерләрне сүз белән әйтергә өйрәнү. Бүлектә яттан өйрәнелергә тиеш шигырьләрне сәнгатьле итеп яттан сөйләү.   Укыган әсәрләргә карата үз фикереңне белдерә, иптәшләреңнең фикерен тыңлый белү.  
	8

	Эш беткәч көләргә ярый.
	Дәреслектәге белешмә һәм өстәмә материаллар аша язучыларның һәм шагыйрьләрнең тормыш юлы һәм иҗаты белән танышу; аларның проза һәм лирик әсәрләрен өйрәнү, сораулар һәм биремнәр аша әсәрләрнең эчтәлеген анализлау. Геройларга бәяләмә бирү. Шагыйрләрьнең кимчелекләрдән көлүен, көлкеле әсәрләрдә көлке китереп чыгарган сәбәпләрне табу. Язучы һәм шагыйрьләрнең көлкеле әсәрләрен белү. 
	4


Сәгать саны: барлыгы 70  сәгать, атнага 2 сәгать 

Кереш -1 сәгать

Әсәрләрне уку һәм өйрәнү – 56 сәгать

Бәйләнешле сөйләм үстерү – 3 сәгать

Проект эше - 4

Контроль аудирование -2

Контроль уку -2 

Еллык кабатлау – 1 сәгать

Арадаш аттестация эше -1

Әдәби әсәрләр минимумы

К. Насыйри, “Патша белән карт”әкияте; 

Г. Тукай, “Су анасы”әкият-поэмасы; 

М. Җәлил, “Алтынчәч” (либреттодан өзек);

Ф. Кәрим, “Кыр казы”шигыре; 

Ф. Хөсни, “Чыбыркы” (хикәясеннән өзек);

М. Әгъләм, “Матурлык минем белән”шигыре;

Н. Дәүли, “Бәхет кайда була?” шигыре.

Ятлау өчен тәкъдим ителә торган әсәрләр:

Дәрдемәнд. “Кил, өйрән...”

Ф.Кәрим. “Сөйләр сүзләр бик күп алар...”

Әхмәт Рәшитов. Кояшлы ил — бәхет иле. 

Р.Фәйзуллин. “Табигать кочагында”

7) УКЫТУНЫ МАТДИ-ТЕХНИК ҺӘМ МӘГЪЛҮМАТИ ЯКТАН ТӘЭМИН ИТҮ
	Сый
ныф
	      Дәреслек
	Методик кулланма

	6
	 «Татар әдәбияты», Рус телендә төп белем бирү оешмалары өчен дәреслек. 5 нче с-ф. 2 кисәктә; төзүче–авторлары  Ә.Р.Мотыйгуллина,Р.Г.Ханнанов, Л.Х.Хисмәтова. – Казан: «Мәгариф-Вакыт», 2014 ел.
	Мотыйгуллина Ә.Р., Ханнанов Р.Г., Хисмәтова Л.К., Гыйззәтуллина Л.М. Татар әдәбияты: рус телендә төп гомуми белем бирү оешмаларында (татар телен өйрәнүче укучылар белән) эшләүче укытучылар өчен методик әсбап. 5 нче сыйныф. – Казан: “Мәгариф – Вакыт” нәшрияты, 2014. – 167 б.


Материаль-техник әсбаплар
1.       Аудио һәм видео әсбаплар;
2.       Мультимедиа укыту программалары;
3. Электрон дәреслекләр;
4. Компьютер программалары;
5. Интерактив  программалар;
6. Татар сайтлары;
7. Электрон китапханә;
8. Татар сайтлары (belem.ru; tatarile.org.com);
9.    “АНА ТЕЛЕ” онлайн-мәктәбе.

8) УКУЧЫЛАРЫНЫҢ БЕЛЕМ, ОСТАЛЫК ҺӘМ КҮНЕКМӘЛӘРЕНӘ ТАЛӘПЛӘР
        Тыңлап аңлау.
       0,8-0,9 минутлык текстны тыңлап, эчтәлеген эзлекле итеп телдән яки язмача сөйләп бирү; төрле жанрдагы текстларны тыңлап аңлау һәм эчтәлеге буенча биремнәр башкара алу сүзләрне, җөмләләрне аңлап тәрҗемә итә белү; әдәби әсәрләрдән өзекләрне, мәгълүмати характердагы текстларны, вакытлы матбугат язмаларын тыңлап аңлап, эчтәлеге буенча фикер әйтү, аралашуга чыгу;
      Диалогик сөйләм.

      Җәенкеләндерелгән сорау, җавап, килешү, килешмәү, шикләнү, хуплау һәм башка репликаларын дөрес кулланып, аралашу ситуациясе буенча сөйләшү үткәрә белү. 
 Тәкъдим ителгән ситуация буенча сөйләшү үткәрү (һәр укучының репликалар саны 7дән ким булмаска тиеш). 

Сөйләм гыйбарәләрен (речевой этикет) урынлы кулланып, диалог төзеп сөйли алу.
      Монологик сөйләм.

Тема буенча хикәя төзеп сөйли алу(җөмләләр саны 8-10 фразадан ким булмаска тиеш).
Тасвирлау, хикәяләү, фикер йөртү, бәяләү элементларын кертеп, укылган яки тыңланган текстның эчтәлеген  сөйләп бирү.
Шигырьләрне яттан сөйли белү.
    Уку.

Татар теленең әйтелеш нормаларын үтәп, аерым җөмләләрне диалогик һәм монологик текстларны (60-70 сүзле) сәнгатьле итеп һәм эчтәлегенә тулысынча төшенеп  укый алу.
 Укылган текстның эчтәлегенә, анда күтәрелгән мәсьәләләргә, геройларга карата үз мөнәсәбәтеңне белдерә белү.
Татар балалар әдәбиятының күренекле вәкилләре турында сөйли белү

9) КАЛЕНДАРЬ-ТЕМАТИК ПЛАН
	№
	Дәрес темасы
	Үткәрелү вакыты

	
	
	

	1. 
	Кереш дәрес
	2.09

	
	I бүлек. Борын-борын заманда  (8сәг)
	

	2. 
	Әдәбият теориясе. Фольклор. Халык авыз иҗаты.
	7.09

	3. 
	Татар халык әкиятләре
	9.09

	4. 
	Татар халык әкияте «Өч кыз»
	14.09

	5. 
	Татар халык әкияте «Өч кыз». Әкияттәге уңай һәм тискәре образлар
	16.09

	6. 
	Татар халык әкияте «Өч кыз». Әкиятне сәхнәләштерү
	21.09

	7. 
	Кереш аттестация эше (контроль аудирование)
	23.09

	8. 
	Рус халык әкияте «Төлке белән Алёнушка»
	28.09

	9. 
	Әкият сөйлим,тыңлагыз. Иҗади эшләр дәресе
	30.09

	
	II бүлек. Әкият яздым, укыгыз... (9 сәг.)
	

	10. 
	Каюм Насыйри. Тормыш юлы турында мәгълүмат.
	5.10

	11. 
	«Патша белән карт» әкияте
	7.10

	12. 
	«Патша белән карт» әкияте. Халыкның бер вәкиле булган тапкыр карт образы. 
	12.10

	13. 
	Габдулла Тукай. Әдип турында мәгълүмат
	14.10

	14. 
	«Су анасы» әкият-поэмасы.
	19.10

	15. 
	Әкият-поэмада кеше һәм табигать мөнәсәбәтләре
	21.10

	16. 
	«Әкият» курчак театры турында мәгълүмат.
	26.10

	17. 
	Проект-дәрес “Әкият яздым, укыгыз...” Проектны башкару
	28.10

	18. 
	Проект-дәрес “Әкият яздым, укыгыз...” Проект яклау
	9.11

	
	
	11.11

	
	III  бүлек. Белем баскычлары. (10 сәг.)
	

	19. 
	Белемгә омтылу. «Мөхәммәдия» мәдрәсәсе турында мәгълүмат
	16.11

	20. 
	Казанның Татар укытучылар мәктәбе турында мәгълүмат
	18.11

	21. 
	Казан университеты турында мәгълүмат
	23.11

	22. 
	Гаяз Исхакый турында мәгълүмат
	25.11

	23. 
	Гаяз Исхакыйның «Мөгаллим» пьесасы.
	30.11

	24. 
	«Мөгаллим» пьесасындагы Салих образы.
	2.12

	25. 
	Дәрдемәнд турында мәгълүмат. Дәрдемәнднең «Кил, өйрән...» шигыре 
	7.12

	26. 
	БСҮ  “Телләр белүнең әһәмияте”
	9.12

	27. 
	Контроль аудирование
	14.12

	
	IV. Балачак — хәтерләрдә мәнге калачак... (8 сәг.)
	

	28. 
	Габдулла Тукайның  «Исемдә калганнар» әсәреннән өзек
	16.12

	29. 
	«Исемдә калганнар» әсәрендә балачак темасы
	21.12

	30. 
	«Исемдә калганнар» әсәре өстендә эш
	23.12

	31. 
	«Исемдә калганнар» әсәре өстендә эш
	11.01

	32. 
	Контроль уку дәресе
	13.01

	33. 
	Габдулла Тукайның Кырлайдагы музее.
	18.01

	34. 
	«Салават күпере» журналы
	20.01

	35. 
	Иҗади эш Салават күпере” журналы санына күзәтү
	25.01

	
	V. Ватаным өчен. (11 сәг.)
	

	36. 
	Муса Җәлилнең  тормышы һәм иҗаты
	27.01

	37. 
	Муса Җәлил – патриот-шагыйрь
	1.02

	38. 
	Нәҗип Җиһановның иҗаты.
	3.02

	39. 
	«Алтынчәч»либреттосыннан өзек
	8.02

	40. 
	«Алтынчәч»либреттосы. Опера, либретто төшенчәләре
	10.02

	41. 
	Муса Җәлил исемендәге Татар дәүләт академия опера һәм балет театры
	15.02

	42. 
	Фатих Кәримнең «Кыр казы» шигыре
	17.02

	43. 
	«Ватаным өчен»,  «Сөйләр сүзләр бик күп алар...» шигырьләре
	22.02

	44. 
	Фаил Шәфигуллинның «Сугышчан бурыч» хикәясе.
	24.02

	45. 
	Фаил Шәфигуллинның «Сугышчан бурыч» хикәясе. Эчтәлеге өстендә эш
	1.03

	46. 
	Фаил Шәфигуллинның «Сугышчан бурыч» хикәясе. Геройга характеристика
	3.03

	
	VI. Кояшлы ил – бәхет иле. (12 сәг.)
	

	47. 
	Нәби Дәүлинең «Бәхет кайда була?» шигыре
	8.03

	48. 
	Шигырь. Ритм. Рифма.
	10.03

	49. 
	Фатих Хөснинең «Чыбыркы» хикәясе.
	15.03

	50. 
	Фатих Хөснинең «Чыбыркы» хикәясе . Эчтәлекне үзләштерү
	17.03

	51. 
	Фатих Хөснинең «Чыбыркы» хикәясе . Эчтәлекне үзләштерү
	29.03

	52. 
	«Чыбыркы» хикәясенең сюжеты, геройлары
	31.03

	53. 
	Сюжет. Сюжет элементлары (экспозиция, төенләнеш, вакыйгалар үстерелеше, кульминация, чишелеш)
	5.04

	54. 
	Әхмәт Рәшитовның « Кояшлы ил – бәхет иле» шигыре
	7.04

	55. 
	Мәгъсүм Хуҗинның «Туган көн» хикәясе.
	12.04

	56. 
	«Туган көн» хикәясе.
	14.04

	57. 
	БСҮ “Өлкәннәргә ихтирам”
	19.04

	58. 
	Тема буенча үткәннәрне кабатлау. Контроль уку
	21.04

	
	VII. Кеше – табигать баласы (8 сәг.)
	

	59. 
	Равил Фәйзуллинның «Табигать кочагында» шигыре
	26.04

	60. 
	Мөдәррис Әгъләмовның тормыш юлы һәм ижаты «Матурлык минем белән» шигыре
	28.04

	61. 
	«Матурлык минем белән» шигырендә Җир-Ана, кояш, табигать
	3.05

	62. 
	Рәссам Иван Иванович Шишкин иҗаты
	5.05

	63. 
	Шишкин картиналарында туган як табигате
	10.05

	64. 
	БСҮ  “Елның дүрт фасылы”. Контроль аудирование
	12.05

	65. 
	Проект эше эшләү(укучы теләге буенча)
	17.05

	66. 
	Проект эшен яклау
	19.05

	
	VIII. Эш беткәч көләргә ярый. (4 сәг.)
	

	67. 
	Теоретик төшенчә. Юмор.
	24.05

	68. 
	Арадаш аттестация эше
	26.05

	69. 
	Шәүкәт Галиевның «Ул кем?» «Әлләкем», «Мәрзия мәсьәләсе» шигырьләре
	31.05

	70. 
	Үтелгән материалны йомгаклап кабатлау. 
	


                                                                                                                                                                                    Кушымта

БӘЯЛӘҮ НОРМАЛАРЫ

Тыңлап аңлауны бәяләү
Тыңланган татар сөйләмен тулаем аңлап, төп эчтәлеген сөйләп бирә алганда, «5»ле куела.
Тыңланган татар сөйләмен аңлап, эчтәлеген якынча дөрес сөйли алганда, «4»ле куела.
Тыңланган татар сөйләмен аңлап, эчтәлеген өлешчә генә сөйли алганда, «3»ле куела.
 Тыңланган татар сөйләменең эчтәлеген тулаем аңламаганда, «2»ле куела.

Диалогик сөйләмне бәяләү
Бирелгән ситуация яки лексик тема буенча әйтелеше һәм грамматик төзелеше ягыннан дөрес,  эчтәлеге ягыннан эзлекле һәм тулы диалогик сөйләм төзегәндә, «5»ле куела.
Бирелгән ситуация яки лексик тема буенча репликаларның әйте​лешендә һәм аерым сүзләрнең грамматик формаларында 2-3 хата җибәреп, эчтәлеге ягыннан эзлекле диалогик сөйләм төзегәндә, «4»ле куела.
Өстәмә сораулар ярдәмендә генә әңгәмә кора алганда, репликаларның әйтелешендә һәм сүзләрнең грамматик формаларында 4-6 хата җибәреп, эчтәлеге ягыннан эзлексез диалогик сөйләм төзегәндә, «3»ле куела.
Бирелгән ситуация яки лексик тема буенча диалог төзи алмаганда, «2»ле куела.
Монологик сөйләмне бәяләү
Әйтелеше һәм грамматик төзелеше ягыннан дөрес һәм эчтәлеге ягыннан тулы, эзлекле монологик сөйләм өчен «5»ле куела.
Аерым сүзләрнең әйтелешендә, грамматик формаларында яки җөм​лә төзелешендә 2-3 хатасы булган, эчтәлеге ягыннан тулы монологик сөйләм өчен «4»ле куела.
Сүзләрнең әйтелешендә, җөмлә төзелешендә 4-6 хаталы, эчтәлеге ягыннан эзлекле булмаган монологик сөйләм өчен «3»ле куела.

 Лексик темага монолог төзи алмаганда, «2»ле куела.
Укуны бәяләү
Текстның эчтәлеген тулаем аңлап, сәнгатьле итеп укыганда, «5»ле куела.
Текстның эчтәлеген аңлап, сәнгатьле һәм аңлаешлы итеп укыганда, әмма 2-3 орфоэпик хата (авазларның әйтелешен бозу, басымны дөрес куймау, интонацияне сакламау) булганда, «4»ле куела.
Текстның эчтәлеген өлешчә аңлап укыганда, 4-6 тупас орфоэпик хата булганда, «3»ле куела.
Текстның эчтәлеген тулысынча аңламыйча, орфоэпик кагыйдәләр​не бозып укыганда, «2»ле куела.
Эшнең 85-100%ы дөрес булса, «5»ле куела.
Эшнең 65-84%ы дөрес булса, «4»ле куела.

Эшнең 35-64% ы дөрес булса, «3»ле куела.
Эшнең дөреслеге 35%тан ким булса, «2»ле куела.
